ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
522. fundur byggðarráðs Húnaþings vestra  haldinn mánudaginn 10. desember 2007 kl. 10:00 á skrifstofu sveitarstjóra.

Dagskrá:

1. Bréf Sparisjóðs Húnaþings og Stranda.

2. Bréf Sparisjóðs Vestfirðinga.

3. Bréf Lánasjóðs sveitarfélaga. Staðfesting lánssamnings.

4. Erindi Ferðamálafélags V- Hún.

5. Fundargerð Heilbrigðisnefndar Norðurlands vestra.

6. Erindi Skógræktarfélags V- Hún.

7. Fundargerð 748. fundar stjórnar Sambands íslenskra sveitarfélaga.

8. Erindi Framkvæmdanefndar Unglistahátíðar 2007.

9. Bréf stjórnar Húsfreyjanna.

10. Bréf Dóms- og kirkjumálaráðuneytisins.

11. Bréf Lánasjóðs sveitarfélaga v/ Fasteignafélags sveitarfélaga.

12. Bréf LEX ehf. lögmannsstofu.

Afgreiðslur: 

1. Fram lagt bréf Sparisjóðs Húnaþings og Stranda þar sem gerð er grein fyrir ákvörðun stjórnar sjóðsins um hækkun stofnfjár. Bréfinu fylgir áskriftarblað til stofnfjáraðila um aukningu stofnfjár. Byggðarráð samþykkir að vísa afgreiðslu erindisins til afgreiðslu sveitarstjórnar.

2. Fram lagt bréf Sparisjóðs Vestfirðinga þar sem gerð er grein fyrir ákvörðun stjórnar sjóðsins um hækkun stofnfjár. Bréfinu fylgir áskriftarblað til stofnfjáraðila um aukningu stofnfjár. Byggðarráð samþykkir að vísa afgreiðslu erindisins til afgreiðslu sveitarstjórnar.

3. Byggðarráð Húnaþings vestra samþykkir að taka lán hjá Lánasjóði sveitarfélaga ohf. að fjárhæð 15.750.000- kr. til 10 ára til að fjármagna viðhald hafnar, skólabúða og framkvæmd við sjóvörn. Vextir lánsins eru verðtryggðir og reiknast frá útborgunardegi lánsins. Vextirnir eru nú 5,95% árlega en eru breytilegir samkvæmt ákvörðun lánveitanda. Til tryggingar láninu standa tekjur sveitarfélagsins, sbr. heimild í 3. mgr. 73. gr. sveitarstjórnarlaga nr. 45/1998. Eru þær til tryggingar skilvísri og skaðlausri greiðslu höfuðstóls, vaxta, dráttarvaxta, vaxtavaxta, verðbóta, lögbundinna vanskilaálaga, kostnaðar við kröfugerð, innheimtu- og málskostnaðar, kostnaðar við fjárnámsgerð og væntanlegs kostnaðar af frekari fullnustugerðum, svo og öllum öðrum kostnaði, sem af vanskilum kann að leiða, og gildir tryggingin uns skuldin er að fullu greidd. Fyrir gjaldfallinni fjárhæð má ganga að veðinu til fullnustu skuldarinnar án undangengis dóms eða sáttar skv. 7. tl. 1. mgr. 1. gr. laga um aðför nr. 90/1991. Byggðarráð veitir jafnframt hér með f.h. Húnaþings vestra, Skúla Þórðarsyni, sveitarstjóra kt. 190164-4389, fullt og ótakmarkað umboð til þess að skrifa undir lánssamning nr. 39/2007 eða skuldabréf við Lánasjóð sveitarfélaga sbr. framangreint, og önnur þau skjöl sem nauðsynleg eru til að lánssamningurinn taki gildi. Jafnframt er Skúla Þórðarsyni, sveitarstjóra veitt fullt og ótakmarkað umboð til þess að móttaka, undirrita og gefa út, og afhenda fyrir hönd Húnaþings vestra, hvers kyns skjöl, fyrirmæli og tilkynningar, sem tengist lánssamningi þessum. Voru skilmálar lánveitingarinnar og lánskjör nánar kynnt og rædd á fundinum.
4. Fram lagt erindi Ferðamálafélags V- Hún. Óskað er fjárframlags á árinu 2008 vegna rekstrar upplýsingamiðstöðvar í Staðarskála og til markaðsstarfs. Samþykkt að vísa erindinu til gerðar fjárhagsáætlunar ársins 2008.

5. Til kynningar lögð fram fundargerð Heilbrigðisnefndar Norðurlands vestra frá 4. desember sl.

6. Fram lagt erindi Skógræktarfélags V- Hún. þar sem óskað er fjárframlags vegna rekstrar félagsins á árinu 2008. Samþykkt að vísa erindinu til gerðar fjárhagsáætlunar ársins 2008.
7. Fram lögð til kynningar fundargerð 748. fundar stjórnar Sambands íslenskra sveitarfélaga.

8. Fram lagt bréf framkvæmdanefndar Unglistahátíðar. Óskað er fjárframlags vegna Unglistahátíðar ársins 2008. Samþykkt að vísa erindinu til gerðar fjárhagsáætlunar ársins 2008.

9. Fram lagt bréf stjórnar Húsfreyjanna á Vatnsnesi þar sem greint er frá því að félagið hafi samþykkt að leggja fram kr. 1,5 millj. í viðbyggingu við Hamarsbúð, með því skilyrði að byggingunni verði skilað fullbúinni fyrir miðjan júní 2008. Jafnframt kemur fram í bréfinu að húsfreyjurnar telji eðlilegt að þeir byggingarverktakar sem reistu Hamarsbúð sjái einnig um hönnun og smíði á viðbyggingunni. Byggðarráð þakkar höfðinglegt framlag húsfreyjanna á Vatnsnesi og samþykkir að vísa bréfinu til gerðar fjárhagsáætlunar ársins 2008. Oddur Sigurðarson óskar eftir að eftirfarandi verði fært til bókar: “Ég vonast til að sveitarstjórn Húnaþings vestra hlutist til um og tryggi sem kostur er að þessari framkvæmd verði lokið að fullu fyrir miðjan júní 2008.”
10. Fram lagt bréf Dóms- og kirkjumálaráðuneytisins þar sem kynnt er reglugerð um lögreglusamþykktir. Reglugerðinni er ætlað að vera fyrirmynd að lögreglusamþykktum sveitarfélaga. Þær lögreglusamþykktir sem í gildi eru munu gilda í 6 mánuði frá gildissetningu reglugerðarinnar. Sveitarfélögin hafa 12 mánuði frá birtingu reglugerðarinnar til að setja nýjar lögreglusamþykktir. Byggðarráð samþykkir að fela sveitarstjóra að hafa samband við sýlumann vegna útgáfu reglugerðarinnar.
11. Bréf Lánasjóðs sveitarfélaga lagt fram. Í bréfinu er kynnt hugmynd um kosti og galla þess að sveitarfélög á Íslandi stofni með sér félag sem séð gæti um hönnun, byggingu og rekstur fasteigna sveitarfélaganna.

12. Sveitarstjóri greindi frá upplýsingum sem aflað hefur verið vegna bréfs LEX- ehf. lögmannsstofu, sem lagt var fram á síðasta fundi byggðarráðs, þar sem óskað var endurskoðunar á leigugjaldi ræktunarlands í landi Melstaðar sbr. samning milli fyrrum Ytri- Torfustaðahrepps og Dóms- og kirkjumálaráðuneytisins. Byggðarráð samþykkir að fela sveitarstjóra ásamt stjórn Fóðuröflunarfélags Ytri- Torfustaðahrepps að ræða við hlutaðeigandi um ákvæði samningsins.
Samþykkt að taka á dagskrá:

13. Fram lagt aðalfundarboð Verslunarminjasafnsins á Hvammstanga ses. Fundurinn verður haldinn sunnudaginn 16. desember nk. kl. 20:30 í húsnæði safnsins. Samþykkt að formaður byggðarráðs verði fulltrúi Húnaþings vestra á fundinum.
14. Fram lagt bréf Ólafs Jónssonar f.h. landeiganda Fögrubrekku í Bæjarhreppi og Skeljungs hf. dags. 6. desember sl. þar sem gerð er athugasemd við auglýsingu um deiliskipulag í landi Staðar í Hrútafirði. Byggðarráð samþykkir að vísa bréfinu til umsagnar skipulags- og umhverfisráðs.
Fundargerð upplesin og samþykkt.



Fundi slitið kl. 11:55

Heimir Ágústsson(sign.),


Skúli Þórðarson(sign.),
Guðný Helga Björnsdóttir(sign.),

Þ. Karl Eggertsson(sign.),

Áheyrnarfulltrúi:
Oddur Sigurðarson(sign.).
